
STIJORAT BANKLARINING HUDUDLARNI 

KREDITLASHNI AYRIM NAZARIY JIHATLARI
ORCID:0009-0003-9113-7423

Bo‘ribayev Erkinjon Narbay o‘g‘li 
Guliston davlat universiteti doktoranti

Annotatsiya: Maqolada tijorat banklarining hududlarni kreditlashning nazariy jihatlari va uning iqtisodiy rivojlanishga ta’siri 
tahlil qilinadi. Bank kreditlarini taqdim etishning asosiy strategiyalari nazariy va uning o‘ziga xos bo‘lgan ayrim jihatlari 
o‘rganilgan. Maqolada, shuningdek, O‘zbekistonda hududiy rivojlanishni qo‘llab-quvvatlash bo‘yicha ilg‘or nazariy tajri
balarga asoslangan tavsiyalar berilgan.

Kalit soʻzlar: Kredit, kredit oluvchi, tijorat banklari, ssuda, milliy iqtisodiyot, bozor mexanizmi.
Abstract: The article analyzes the theoretical aspects of regional lending by commercial banks and its impact on economic 
development. The main strategies of providing bank loans were studied theoretically and some of their specific aspects. 
The article also provides recommendations based on best theoretical practices to support regional development in 
Uzbekistan.

Key words: Credit, borrower, commercial banks, loan, national economy, market mechanism.
Аннотация: В статье анализируются теоретические аспекты регионального кредитования коммерческими банками 
и его влияние на экономическое развитие. Теоретически изучены основные стратегии предоставления банковских 
кредитов и некоторые её специфические аспекты. В статье также представлены рекомендации, основанные на 
лучших теоретических практиках, по поддержке регионального развития в Узбекистане.

Ключевые слова: Кредит, заемщик, коммерческие банки, заем, национальная экономика, рыночный механизм.

K I R I S H
Bozor iqtisodiyoti sharoitida bank krediti va mahalliy hamda xorijiy investitsiyalarsiz dunyo mamlakatla

rining milliy iqtisodiyotini rivojlantirish imkoniyati mavjud emas. Shu jihatdan, mamlakat hududlarini rivojlantirish 
va ularning muvozanatli, barqaror o‘sishini ta’minlashda bank kreditlarining o‘rni va ahamiyati katta.

Milliy iqtisodiyotda kredit munosabatlari mamlakatning barcha iqtisodiy bo‘g‘inlarida bevosita yoki bilvosita 
alohida ijtimoiy-iqtisodiy jarayon sifatida amal qiladi. Iqtisodiy adabiyotlarda “kredit” so‘zi lotinchadagi “creditum” 
– ya’ni ssuda, qarz so‘zidan kelib chiqqani qayd etiladi. Ayrim iqtisodchi olimlar esa bu atama “credo” – ya’ni 
“ishonaman” degan ma’noni anglatishini bildiradilar. Kredit munosabatlarida ishtirok etayotgan sub’ektlarning 
bir-biriga bo‘lgan ishonchi asosiy omil hisoblanadi. Ayniqsa, kreditor uchun kreditni berishda kredit oluvchiga 
nisbatan “ishonch” muhim ahamiyat kasb etadi.

Biroq kreditning iqtisodiy kategoriya sifatida amal qilishi uchun ishonchning o‘zi yetarli emas. Kredit va 
kredit munosabatlarining vujudga kelishida ishonch bilan birga kreditor va kredit oluvchi o‘rtasida o‘zaro iqti-
sodiy hamkorlikni amalga oshirishga undaydigan iqtisodiy manfaatdorlik, ya’ni kredit foizi ham mavjud. Qarz 
oluvchi uchun esa ishlab chiqarish jarayonining uzluksizligini ta’minlash orqali tegishli iqtisodiy manfaatdorlikka 
erishish imkoniyati muhim ahamiyat kasb etadi.

Shu tariqa, kredit va kredit munosabatlarining vujudga kelishi va rivojlanishida har ikkala tomonning iqti-
sodiy manfaatdorligi kuchli moliyaviy mexanizm sifatida xizmat qiladi.

M A V Z U G A  O I D  A D A B I Y O T L A R  S H A R H I
Kreditning mohiyatini nazariy va ayrim amaliy jihatlari bo‘yicha qator iqtisodchi olimlar va mutaxassislar 

tegishli tadqiqot ishlarini amalga oshirgan, ularning ayrimlarini ko‘rib chiqishga harakat qilamiz. Xususan, 
Hegortsova V.A.  tahriri ostida tayyorlangan darslikda, “Kredit – qaytarish va to‘lov sharti bilan qarzdorga vaqtin-
chalik foydalanish maqsadida pul mablag‘i yoki moddiy buyum ko‘rinishida berish jarayonida vujudga keladigan 
iqtisodiy munosabatlar tizimidir” tarzidagi ta’rifi shakllantirilgan1. 

Professor O.I.Lavrushin tahriri ostida nashr etilgan darslikda kreditning mohiyatiga aniq ta’rif berilmagan. 
Biroq, ularning fikricha, kredit ijtimoiy munosabatlarning bir ko‘rinishi bo‘lib, iqtisodiy kategoriyadir. Shu bilan 

1	  Деньги, кредит, банки: Учебник для вузов. Под. ред. проф.– Щегорцова В.А. М.:ЮНИТИ – ДАНА, 2005. –С.176.

birga, kredit turlicha ijtimoiy munosabatlarda emas, balki iqtisodiy munosabatlarni aks ettiruvchi qiymatning 
harakati jarayonida namoyon bo‘ladi. Darslikda, kreditning mohiyatini aniq aks ettirish uchun uning tarkibi, 
harakat qilish jarayoni va vujudga kelish asosiga e’tibor qaratish lozimligi ta’kidlanadi2. 

Boshqa rossiyalik iqtisodchi olimlar “Pulli (tovarli) kredit to‘lov asosida amalga oshiriladigan bir toifadagi 
ekvivalentning turli vaqtdagi o‘zaro harakatining yig‘indisir.”, degan ta’rifni berishgan 3.   

O‘zbekistonlik iqtisodchilardan professor Sh.Abdullaeva tomonidan nashr ettirilgan darslikda: “Kredit – bu 
vaqtincha bo‘sh turgan pul mablag‘larini pul egasi yoki boshqalar tomonidan ma’lum muddatga, haq to‘lash 
sharti bilan qarzga olish va qaytarib berish yuzasidan kelib chiqqan iqtisodiy munosabatlar yig‘indisidir” tar-
zidagi ta’rif berilgan4. 

Yuqorida keltirilgan ta’riflardan ko‘rinib turibdiki, “kredit”, “kredit munosabatlari”ga turlicha yondoshuvlar 
mavjud bo‘lib, ularning barchasi ta’riflarni berilishi nuqqtai nazardan bir-biridan turlicha bo‘lsada, biroq umumiy 
ma’nosi bir xil mazmunni beradi.

T A D Q I Q O T  M E T O D O L O G I YA S I
Maqola mavzusi tijorat banklarining hududlarni kreditlashni ayrim nazariy jihatlarini ochib berishga 

qaratilgan bo‘lib, avvalo mavzu dolzarbligi asoslandi, ushbu soha bo‘yicha xorijiy va mahalliy olimlarning ilmiy 
ishlari o‘rganildi. Ilmiy tadqiqot davomida analitik tahlil, qiyosiy tahlil usullaridan foydalanilgan.

T A H L I L  V A  N A T I J A L A R
Iqtisodiyotni bozor mexanizmlari asosida boshqarish sharoitida, barcha sub’ektlar singari tijorat banklari 

ham o‘z faoliyatini foyda olishga qaratadi, shu bois ular tomonidan berilayotgan barcha kreditlarning, tegishli 
to‘lov bilan qaytimi muhimdir. Demak, tijorat banklari hududlarni kreditlashda foyda va risk daradjasiga asosiy 
e’tibor qaratadi. 

Milliy iqtisodiyotga bank kreditlarini taqdim etishning asosiy strategiyalarini o‘rganish uchun biz nazariy va 
uning o‘ziga xos bo‘lgan ayrim jihatlarini ko‘rib chiqamiz. Xususan, ularning ayrimlari quyidagilarda keltirilgan:

- Kredit oluvchi hududning “Kredit reytingi nazariyasi”. Bu nazariya shuni ko‘rsatadiki, banklar qarz oluv
chilarning kreditga layoqatliligi va bozor sharoitlari bilan bog‘liq risklar tufayli ular beradigan kredit miqdorini 
cheklashlari mumkin. Bu moliyaviy barqarorlikni saqlash uchun qarz oluvchi riskini baholash muhimligini ta’kid-
laydi. Tijorat banklari tomonidan hududlarni rivojlantirish uchun berilgan kreditlar nafaqat bankka iqtisodiy 
samara berishi (foyda), balki hududlarni ham rivojlantirishi o‘ta muhim hisoblanadi. Shu bois, mamlakat hudud-
lariga tijorat banklari tomonidan berilayotgan kreditlarning iqtisodiy samarasini baholashda birinchi navbatda 
ularning, ya’ni hududlarning kredit reytingi masalasi muhim ahamiyat kssb etadi.   

- Zamonaviy sharoitda bank kreditlarining asosiy maqsadi va strategiyasi taraqqiyotni moliyalashtirishga 
asoslanadi. Rivojlanishni moliyalashtirish, ayniqsa, past va o‘rta daromadli mamlakatlarda iqtisodiy rivojlanishni 
qo‘llab-quvvatlash uchun kreditlar va grantlar berishga qaratilgan. Jahon banki milliy ehtiyojlarga moslashtirilgan 
moliyaviy mahsulotlarni taklif qilish orqali ushbu sohada muhim rol o‘ynaydi5 . Quyidagi rasmda Jahon banki 
tomonidan a’zo mamlakatlar iqtisodiyotini rivojlantirishga yo‘naltirgan mablag‘lari to‘g‘risida ma’lumotlar kelti-
rilgan.

1.1-rasm. Jahon banki tomonidan 2019-2023 yillarda a’zo mamlakatlar iqtisodiyotiga o‘ynaltirgan mablag‘lari va 
dinamikasi6 (mlrd AQSh dollari hisobida)

2	 Деньги, кредит, банки: учебник/кол. авт.: под ред.засл.деят. науки РФ, д.э.н. проф. О.И.Лавшурина.  – 5 – е изд., стер. –М.: 
КНОРУС, 2007. –С. 237 – 238.

3	 Деньги, кредит, банки: Учеб. – 2 – е изд., перераб. и доп./под ред. В.В.Иванова, Б.И.Соколова. –М.: ТК Велби, изд – во 
Проспект, 2008. –С.428.

4	 Abdullayeva Sh.Z. Pul, kredit va banklar. –T.: “Iqtisod – moliya”, 2007, 165 – b.
5	 https://en.wikipedia.org/wiki/World_Bank
6	 Fiscal Year Data - World Bank Bank Group Financing for Partner Countries.  https://www.worldbank.org/en/about/annual-report/

lag‘lari hajmi yildan-yilga ortib bormoqda. Ushbu mablag‘lar asosan a’zo mamlakatlar infratuzilmani rivojlan-
tirish, jamiyat (inson) taraqqiyoti barqarorligini ta’minlash, mamlakat qishloq xo‘jaligi va qishloq rivojlanishi, 
atrof-muhitni muhofaza qilish, iqtisodiy siyosat islohotlarini amalga oshirish, muqobil energiya ishlab chiqarish, 
ijtimoiy xizmatlarni rivojlantirish kabi maqsadlarga yo‘naltirilgan. 

Hududlarga yo‘naltirilayotgan moliyaviy mablag‘lar va bank kreditlari tabiatga zarar keltirmasligi va mam-
lakat ekotizimida salbiy holatlarni keltirib chiqarib lozim. Bu yondashuv moliyaviy ekotizimdagi turli manfaatdor 
tomonlarni birlashtirib, resurslarni taqsimlashni optimallashtirish va moliyaviy qarorlar qabul qilishni yaxshilash 
uchun davlat va xususiy sektor o‘rtasidagi hamkorlikni ta’kidlaydi7.

Ta’kidlash lozimki, milliy iqtisodiyotning qanday tarmog‘i bo‘lishidan qa’tiy nazar moliya institutlari tomonidan 
kritilayotgan kreditlar yoki investitsiyalar har tomonlama, ijtimoiy-iqtisodiy va siyosiy  jihatdan samara bersagina 
xalqaro va mahalliy kredit muassasalari mazkur ishlarni amalga oshirish bo‘yicha tegishli qarorlarni qabul qiladi.

X U L O S A  V A  T A K L I F L A R
Xulosa qilib aytganda, mamlakat hududlarini rivojlantirishda bank krediti va uning nazariy asoslari bo‘yicha 

yondoshuvlar turli tuman bo‘lib, biroq ularning barchasining mazmuni yagona masalaga, ya’ni bank krediti milliy 
iqtisodiyotning ajralmas moliyaviy quroli hisoblanib mamlakat YaIMni o‘sishida muhim o‘rin tutadi. 

bozor iqtisodiyoti sharoitida bank krediti hamda mahalliy va xorijiy investitsiyalarsiz dunyo mamlakatiari 
milliy iqtisodiyotini rivojlantirish imkoniyati mavjud emas, asosiy masala ushbu moliyaviy manbalardan maqsadli 
va samarali foydalanish lozim;

iqtisodiyotni bozor mexanizmlari asosida boshqarish sharoitida, barcha sub’ektlar singari tijorat banklari 
ham o‘z faoliyatini foyda olishga qaratadi shu jihatdan kreditlarning asosiy to‘lovi bilan birga ular bo‘yicha 
tegishli to‘lov bilan qaytishi muhimdir;

bozor iqtisodiyoti sharoitida “kredit” iqtisodiy kategoriya hisoblanib, jamiyatda xo‘jalik yuritishning barcha 
shakllarida ishtirok etadi. Kishilik jamiyatining turli xo‘jalik yuritish tizimlarida kreditning zarurligi bilan belgila-
nadi.

